YIM, UMS akan bangunkan aplikasi berteknologi baharu

KOTAKINABALU: Yaya-
san Inovasi Malaysia (YIM)
kini bersama Universiti
Malaysia Sabah (UMS) se-
dang menghasilkan aplikasi
yang inovasidan belum ada
dalam pasaran di negara
ini.

Ketua Pegawai Eksekutif
YIM, Dr Sharmila Mohamed
Salleh berkata, kerjasama
itu telah dimulakan pada
tahun lepas dan selesai pada
2026.

“Projek ini akan mem-
berikan satu fenomena ba-
haru kepada mereka yang
suka mendaki gunung tetapi
khususnya kepada mereka
yang tidak cergas sepenuh-
nya seperti tidak ada latihan
atau stamina untuk mendaki
gunung.

“Adajugakeadaandimana
pendaki mempunyai masalah
kesihatan, sesat kerana tidak
tahu di mana lokasi mereka
berada disebabkan tiada
jangkauan Internet.

“Jadi peralatan yang kita
bangunkan ini akan men-
jamin di mana keberadaan
pendaki itu secara tepat, ia
juga boleh mengemas kini ta-
hap kesihatan pendaki, laluan
yang digunakan dan banyak
lagi,” katanya semasa ditemui
di sini, pada Jumaat.

Beliau berkata, teknologi
itu juga akan mengenal
pasti laluan-laluan dalam
perkampungan yang sudah
dikenal pasti, sekali gus
akan memberikan limpahan
ekonomi kepada penduduk
kampung. *

INOVASI: Sharmila (tengah) menunjukkan baju batik berkualiti
dan berinovasi tinggi yang dihasilkan oleh Anne (kanan).

Katanya, lokasi berkenaan
masih belum didedahkan ke-
pada masyarakat tetapi sudah
ada pendaki yang meng-
gunakan laluan itu.

“Laluan yang dimaksud-
kan adalah sejauh 40 kilo-
meter melalui perkampu-

ngan, laluan ini akan mem-
bawa Kkita ke satu destinasi
yang mempunyai peman-
danganindah Gunung Kina-
balu itu sendiri.

“Laluan itu tidaklah mem-
bawa kita sampai naik ke
gunung tetapi pemanda-
ngannya sangat indah dan
mampu menjadi destinasi
pelancongan baharu kepada
negeri ini,” katanya.

Dalam pada itu katanya,
YIM adalah salah satu agensi
Kementerian Sains, Teknolo-
gi Dan Inovasi (MOSTI) yang
memperkenalkan pelbagai
program kepada pesertanya
di seluruh negara.

Katanya, YIM sebelum ini
berjaya mencari inovator-
inovator di seluruh negara
untuk menghasilkan produk

masing-masing yang mem-
punyai inovasi serta nilai
tambah, sekali gus mampu
menembusi pasaran tempa-
tan dan antarabangsa.

“Untuk ini, kita mem-
punyai 11 peserta secara
keseluruhannya dan Sabah
mempunyai beberapa pe-
serta,” katanya.

Menurutnya,salahseorang-
nya ialah Pengasas Chanteek
Borneo Sdn Bhd, Anne Antah
yang terkenal dengan reka
bentuk tekstil bercorak etnik
Sabah dan barangan kraf
tangan yang lain.

Dalam program itu kata-
nya, setiap pesertanya akan
diberikan geran peruntukan
sebanyak RM80,000 dan
terpulang kepada peserta
bagaimana untuk meng-
gunakan peruntukan itu
bagi memajukan perniagaan
masing-masing.

Katanya, semua peserta
berkenaan berjaya dengan
inovasi masing-masing dan
kini mengembangkan per-
niagaan mereka.



